
VIIIL. LITTERAE PRIMAE RESTIUM?
Sigismundus Augustus, Dei gratia Rex Poloniae, Magnus Dux Lituaniae, Russiae, Prussiae,
Masoviae, Samogitiaeque etc. dominus et haeres, universis et singulis palatinis, castellanis,

dignitariis, officialibus, terrigenis, nobilibus, advocatis, scultetis et civibus, caeterisque
cuiuscunque status, conditionis et praeeminentiae subditis possidentibus et ad expeditionem

2 W oryginale dokumentu tytut brzmi: Sigismundi Augusti literae primae restium.

bellicam generalem de iure vel consuetudine Regni Nostri obligatis, sincere et fidelibus dilectis,
gratiam Nostram Regiam. Magnifici, generosi, nobiles et famati, sincere et fideles Nostri dilecti!
Quoniam in dies rumores cumulantur rumoribus hostes in armis esse, neque aliud quam occasione
invadendi Regni expectare, cavendum vicissim putavimus, ne si quid illi moliri contra Nos
incipiant, imparatos Nos ad propulsandam vim reperiant. Qua re primis hisce restium litteris
admonendum vos duximus admonemusque et mandamus, ut ab equis, armis, alisque rebus omni-
bus quae belli usus postulat, mature sitis parati, et cum res ipsa postulaverit, et a Nobis tertiis
restium litteris fueritis evocati, in quemcunque locum et quemcunque tempore intra hunc et
futurum conventum Regni ducere vos pro rei necessitate et belli ratione, visum Nobis fuerit, sequi
Nos instructi rebus ad bellum gerendum necessariis possitis. Interea tamen exerceri iudicia, neque
ulla ratione intermitti volumus, quousque tertiarum restium litterac a Nobis missae fuerint.
Praesentes autem litteras alius ad alium viciniorem transmittat, ultimus vero ad capitaneum loci
remittat, sub indignatione Nostra et confiscatione bonorum aliter non facturi.

Datum Varsoviae in comitiis Regni VI die aprilis® anno Domini MDLXIIII [6 IV 1564],
regni vero Nostri anno XXXV-to. Ad mandatum Sacrae Maiestatis Regiae proprium.

> Dopisane recznie w okienku.

